
15 -ാം കേരള നിയമസഭ

11 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 755 11-06-2024 - ൽ മറുപടിയ്ക്

പുരപ്പുറ സോളാർ പദ്ധതി

ചോദ്യം ഉത്തരം

ശ്രീ ഡി കെ മുരളി
ശ്രീ . കെ . കൃഷ്ണൻകുട്ടി

(വൈദ്യുതി വകുപ്പ് മന്ത്രി)

(എ)

സംസ്ഥാനത്ത് നടപ്പാക്കി വരുന്ന പുരപ്പുറ സോളാർ
പദ്ധതിക്കായി ഇതുവരെ എത്രപേർ രജിസ്റ്റർ
ചെയ്തിട്ടുണ്ടെന്നും അതില്‍ എത്രപേർ സോളാർ
നിലയം സ്ഥാപിച്ചിട്ടുണ്ടെന്നും ഉപയോഗം കഴിഞ്ഞ്

എത്ര യൂണിറ്റ് വൈദ്യുതി ഗ്രിഡിലേക്ക് ലഭിച്ചിട്ടുണ്ടെന്നും
ജില്ല തിരിച്ച് വിശദമാക്കാമോ;

(എ) 'സൗര' പദ്ധതിയുടെ കീഴിൽ കേരള സ്റ്റേറ്റ്
ഇലക്ട്രിസിറ്റി ബോര്‍ഡ് ലിമിറ്റഡ് മുഖേന 1,46,560
പേരും, നാഷണൽ പോർട്ടലിൽ 2,22,586 പേരും
ഇതുവരെ പുരപ്പുര സോളാർ പദ്ധതിക്കായി രജിസ്റ്റർ
ചെയ്തിട്ടുണ്ട്. നിലവിൽ1.44 ലക്ഷം പുരപ്പുറ
സൗരോർജ്ജ നിലയങ്ങള്‍ കേരളത്തിൽ

സ്ഥാപിച്ചിട്ടുണ്ട്.

ഉപയോഗം കഴിഞ്ഞു ഗ്രിഡിൽ ലഭിച്ച വൈദ്യുതിയുടെ
ജില്ല തിരിച്ചുള്ള വിശദാംശങ്ങൾ അനുബന്ധം (1)
ആയി ചേര്‍ക്കുന്നു.

(ബി)

ഗ്രിഡിലേക്ക് നല്‍കുന്ന വൈദ്യുതിക്ക് നിലവില്‍
കെ.എസ്.ഇ.ബി. നിശ്ചയിച്ചിട്ടുള്ള നിരക്ക് (ഫീഡ് ഇന്‍
താരിഫ്) എത്രയാണെന്നും ഏത് വർഷം മുതലാണ്
ഈ നിരക്ക് പ്രാബല്യത്തിലായതെന്നും

വിശദമാക്കാമോ;

(ബി) സോളാർ ഉപഭോക്താക്കൾ ഗ്രിഡിലേക്ക് നൽകുന്ന
വൈദ്യുതിക്ക് നിരക്കുകൾ നിശ്ചയിക്കുന്നത്
സംസ്ഥാന റെഗുലേറ്ററി കമ്മീഷൻ ആണ്. 2017-18
സാമ്പത്തിക വർഷം മുതലാണ്, കമ്മീഷൻ സോളാർ
ഉപഭോക്താക്കളുടെ വാർഷിക സെറ്റിൽമെന്റ്
യൂണിറ്റിന് നിരക്കുകൾ നിശ്ചയിച്ചു തുടങ്ങിയത്.

സംസ്ഥാന വൈദ്യുതി റെഗുലേറ്ററി കമ്മീഷന്റെ

23.02.2023-ലെ ഉത്തരവ് പ്രകാരം 2022-23
സാമ്പത്തിക വർഷത്തിൽ 'ഓൺ ഗ്രിഡ്' സോളാർ
പദ്ധതി പ്രകാരം ലഭ്യമായ വൈദ്യുതിക്ക് യൂണിറ്റ്
ഒന്നിന് 2.69 രൂപയാണ് നൽകിയത്. 2023-24-ലെ
നിരക്ക് സംബന്ധിച്ച ഉത്തരവ് റെഗുലേറ്ററി കമ്മീഷൻ
പുറപ്പെടുവിക്കുന്ന മുറയ്ക്ക് സോളാർ ഉപഭോക്താക്കൾക്ക്

ഉടൻ തന്നെ തുക നൽകുന്നതായിരിക്കും.

(സി) പുരപ്പുറ സോളാറില്‍ നിന്നുള്ള റിന്യുവബിള്‍
എനർജിക്ക് സംസ്ഥാന സർക്കാർ ഇലക്ട്രിസിറ്റി ഡ്യൂട്ടി
ഈടാക്കാന്‍ തീരുമാനിച്ചിട്ടുണ്ടോ; വിശദമാക്കാമോ?

(സി) 1963-ലെ കേരള ഇലക്ട്രിസിറ്റി ഡ്യൂട്ടി ആക്ട് പ്രകാരം,
സ്വയം ഉത്പാദിപ്പിച്ച് ഉപയോഗിക്കുന്ന വൈദ്യുതിക്ക്
ഡ്യൂട്ടി ഈടാക്കുന്നുണ്ട്. ഇതിന്റെ നിരക്ക് 2024-25-ലെ
ധനകാര്യ ബില്‍ പ്രകാരം യൂണിറ്റൊന്നിന് 1.2
പൈസയില്‍ നിന്നും 15 പൈസ ആയി

വര്‍ദ്ധിപ്പിച്ചിട്ടുണ്ട്. ഇതില്‍ സൗരോര്‍ജ സ്രോതസ്സ്
ഉപയോഗിച്ച് വൈദ്യുതി സ്വന്തമായി ഉത്പാദിപ്പിച്ച്

ഉപയോഗിക്കുന്നവരെ ഒഴിവാക്കുന്ന കാര്യം സര്‍ക്കാര്‍
പരിശോധിച്ചു വരികയാണ്.

സെക്ഷൻ ഓഫീസർ

